
შრომის პირობების ინსპექტირების დეპარტამენტი
ერთად შევქმნათ უსაფრთხო სამუშაო გარემო!



 ახალი კორონავირუსით (SARS-CoV-2) გამოწვეულ ინფექციასთან (COVID-19)  დაკავშირებული ზოგადი რეკომენდაციები სილამზის სალონებისთვის


ძირითადი რეკომენდაციები:
· რიგებისა და ადამიანთა თავშეყრის თავიდან აცილების მიზნით, მომხმარებელთა მიღება  უზრუნველყავით  წინასწარი დაჯავშნის სისტემის გამოყენებით (წინასწარი ჩაწერით მომსახურება);
· მიაწოდეთ ინფორმაცია დასაქმებულებსა და მომხმარებლებს ვირუსთან დაკავშირებული  პრევენციული ღონისძიებების შესახებ;
· სამუშაო სივრცეში აკონტროლეთ მომხმარებელთა რაოდენობა - საერთო სივრცეში უზრუნველყავით შენარჩუნდეს  5მ2  ფართზე 1 ადამიანის (გარდა თანამშრომლებისა) დაშვების შესაძლებლობა, ხოლო თითოეულ სამუშაო უბანს შორის დაიცავით უსაფრთხო დისტანცია (არანაკებ 2 მ);
· იმ შემთხვევაში, თუ ვერ ხერხდება 2 მეტრიანი დისტანციის დაცვა, სივრცის გასაყოფად დროებით გამოიყენეთ გამყოფი ბარიერები (მათ შორის პლასტიკური ან პოლიეთილენის გამჭვირვალე  ფარდა, მინის ბარიერი, პლასტიკური მასალის ტიხარი და ა.შ.);
· აწარმოეთ თერმოსკრინინგი როგორც დასაქმებულებთან (ყოველდღიურად) ასევე  მომხმარებლებთან მიმართებაში (სალონში შესვლის წინ);
· თანამშრომლები უზრუნველყოფილი უნდა იყოს  კოლექტიური დაცვის საშუალებებით:
· დეზობარიერი - შესასვლელში;
· დამცავი გამჭვირვალე ბარიერები - თანამშრომლების მესამე პირებთან ურთიერთობის შემთხვევაში;
· იმ შემთხევაში როდესაც სასალონე პროცედურა ითვალისწინებს მოცდის პერიოდს, განისაზღვროს კონკრეტული ადგილი მომხმარებლის განსათავსებლად, რომელიც დაშორებული იქნება არანაკლებ 2 მეტრის დისტანციით სხვა პირებისგან; 
· ანგარიშსწორებისთვის უპირატესობა მიანიჭეთ ბარათს. 
მომხმარებლის მიმართ გასატარებელი პრევენციული ღონისძიებები:
· მომხმარებლი გამოცხადდეს მომსახურების მისაღებად დათქმულ დროსა და ადგილზე (რიგის თავიდან ასაცილებლად);
· არ დაუშვათ სამუშაო სივრცეში მომხმარებლები ინდივიდუალური დაცვის საშუალების გარეშე, მათ შორის:
· ბახილები;
· პირბადე;
· ხელთათმანი;
შენიშვნა: იმ შემთხვევაში სასალონე მომსახურება ითვალისწინებს სახის, ხელის ან/და ფეხის პროცედურას, შესაძლებელია ინდივიდუალური დაცვის საშუალების გარეშე პროცედურის ჩატარება. პროცედურის ჩატარების დროს გათვალისწინებულ უნდა იქნეს დისტანცია 2 მეტრი სხვა მომხმარებლებთან, ხოლო მომსახურების გამწევი პირი აღჭურვილ უნდა იქნას სათანადო ინდივიდუალური დაცვის საშუალებებით.
· დაიცვას ადმინისტრაციის მიერ განსაზღვრული წესები და პრევენციული ნორმები.
დამსაქმებლის ვალდებულებები:
· განათავსოს თვალსაჩინო ადგილას განცხადებები COVID-19-ის  პრევენციული ღონისძიებების შესახებ;
· სალონის შესასვლელში, დასაქმებულებისა და სტუმრებისთვის, განათავსოს ხელის ანტისეპტიკური საშუალებები;
· უზრუნველყოს დასაქმებულთა და სტუმართა ხელის ჰიგიენა: წყლითა და თხევადი საპნით;
· უზრუნველყოს სამუშაო ადგილებზე ერთჯერადი ხელსახოცებისა და პირსახოცების განთავსება;
· დასაქმებულები უზრუნველყოს, სამუშაოს სპეციფიკიდან გამომდინარე, აუცილებელი ინდივიდუალური დაცვის საშუალებებით (ხელთათმანები, პირბედეები, დამცავი ფარები/დახურული სათვალეები, ბახილები);
· მიაწოდოს ინფორმაცია დასაქმებულებს ინდივიდუალური   დაცვისა  და   ჰიგიენური   საშუალებების   სწორად გამოყენებასა და შემდგომში მათ შენახვა/მოცილებაზე;
· უზრუნველყოს სათავსებში ავეჯის ისეთი განლაგება, რომ დაცული იყოს უსაფრთხო დისტანცია;
· სამუშაო ადგილებზე განათავსოს ზედაპირების სადეზინფექციო საშუალებები, ხშირად გამოყენებული ზედაპირების დასამუშავებლად და მათი სწორად მოხმარების წესები;
· უზრუნველყოს სამუშაო პროცესში გამოყენების შემდგომ  ხელსაწყოებისადა ინსტრუმენტებისა და  ინსტრუმენტების დეზინფექცია, სანიტარული ნორმების შესაბამისად. 
· პერიოდულად, დღეში რამდენჯერმე, უზრუნველყოს სამუშაო სივრცეების/სათავსების ბუნებრივი ვენტილაცია; ბუნებრივი ვენტილაციის შეუძძლებლობის შემთხზვევაში, უზრუნველყავით სამუშაო სივრცის ხელოვნური ვენტილაცია; 
· უზრუნველყოს დასაქმებულთა/მომხმარებელთა მიერ  გამოყენებული ერთჯერადი ხელსახოცებისა თუ სხვა გამოყენებული ჰიგიენური ნარჩენებისთვის დახურული კონტეინერების განთავსება, რომელშიც ჩაფენილი იქნება ერთჯერადი პლასტიკური პაკეტი. ნარჩენების პარკის ამოღება და განკარგვა  მოხდეს ერთჯერადი ხელთათმანების გამოყენებით. უზრუნველყოს ასეთი ნარჩენების   დროული გატანა შესაბამისი პირის/სამსახურის მიერ;
· მომსახურებისთვის ანგარიშსწორების მაგიდა უზრუნველყოს გამჭვირვალე ბარიერით, უკიდურეს შემთხვევაში დასაქმებული,  სხვა ინდივიდუალური დაცვის საშუალებებთან ერთად, აღჭურვოს   დამცავი ფარით;
· ყოველი სამუშაო დღის შემდგომ უზრუნველყოს სამუშაო სივრცის სველი წესით დალაგება სადეზინფექციო საშუალებებისი გამოყენებით[image: ].
დასაქმებულთა ვალდებულებები:
შესაბამისად, აუცილებელია სამუშაო ადგილზე განახორციელოთ შემდეგი ღონისძიებები:
· დაიცავით ჰიგიენის წესები თქვენს სამუშაო ადგილზე;
· სამუშაოების   შესრულებისას   გამოიყენეთ   სრულად   ის  ინდივიდუალური   დაცვის  საშუალებები; 
· გაატარეთ თითოეული სამუშაო ადგილის პროფილაქტიკური ღონისძიებები სტუმრის მიღებამდე და მის შემდგომ;
· სამუშაოს დაწყებისა და დამთავრებისას სადეზინფექციო  საშუალებებით  დაასუფთავეთ  სამუშაო  ადგილები  და  ის  ხელსაწყოები,  რომელსაც  იყენებთ  სამუშაო პროცესის მიმდინარეობისას;
· ხელის ჰიგიენა ჩაიტარეთ ხშირად; 
· გამოიყენეთ სპირტის შემცველი ხელის საწმენდი საშუალებები იმ შემთხვევაში, თუ ვერ ახერხებთ   ხელების დაბანას და გაშრობას. გახსოვდეთ, რომ  ხელების დაბანა საპნითა და წყლით არის უპირატესი;
· [bookmark: _GoBack]მოერიდეთ ხელებით თვალებზე, ცხვირზე და პირზე შეხებას. მუშაობის პერიოდში მჭიდროდ დაიმაგრეთ თმა, რათა მაქსიმალურად შეიზღუდოს თმისა და სახის შეხება.

